
SHAXS FAROVONLIGIGA SALOMATLIKNING PSIXOLOGIK TA’SIRI   
 

S.R.Mirzayeva  
ChDPU  “Psixologiya” kafedrasi dotsenti,  

psixologiya fanlari bo‘yicha falsafa doktori 
 
Annotatsiya: Maqolada shaxs farovonligiga salomatlikning psixologik ta’siri  yoritilgan. 

Bunda ruhiy salomatlik, salomatlikka bo‘lgan munosabatning asosiy tarkibiy qismlari (kognitiv, xulq-
atvoriy va hissiy) tahlil qilingan. Shuningdek, talabalarning salomatlikka qadriyat sifatida 
munosabatlar darajalari aniqlangan va tahlil qilingan. 

Kalit so‘zlar: shaxs, farovonlik, psixologik aspektlari,  salomatlik, ruhiy salomatlik, 
salomatlikka bo‘lgan munosabat. 

 
Shaxsning salomatlikka bo‘lgan munosabatining kognitiv, xulq-atvor va hissiy 

tarkibiy qismlari G.S.Nikiforovning fikricha, sog‘liqni saqlash yoki aksincha 
holatlarga moyillikdan iborat shaxsiy sifat tarzida ko‘rib chiqilishi mumkin. 
Ko‘pchilikda, salomatlikka e’tiborli bo‘lish masalasida, jiddiy qarama-qarshiliklar 
yashiringan. Ilmiy dalillarga murojaat qilinmagan holda ham, sog‘liqning qadriyati 
ongimizda yetarli darajada yuqori. Biroq, sog‘liqni saqlashga (sog‘lom turmush tarzi) 
munosabatda, ta’sirchan, xulq-atvor tarkibiy qismining jiddiyligi sog‘liq to‘g‘risida 
bilim hajmiga yoki uning zaiflashishiga hissiy reaksiyalarning kuchiga mutlaqo mos 
kelmaydi. Aksariyat odamlarning sog‘liqni saqlash va mustahkamlashga qaratilgan 
faoliyati hissiy munosabat intensivligiga mos kelmaydi. Bu nafaqat sog‘lom odamlar 
uchun, balki allaqachon jiddiy kasalliklarga duchor bo‘lganlar uchun ham xosdir [8; 
240-284 bb]. 

Ayniqsa, sobiq sotsialistik mamlakatlar aholisining katta qismi uchun sog‘liq 
borasidagi javobgarlik hissi juda past. Ushbu mamlakatlardagi davlat tizimi va 
ko‘plab ijtimoiy institutlar sezilarli o‘zgarishlarga uchragan bo‘lishiga qaramay, 
ko‘pchilikning ijtimoiy va individual ongi bozor iqtisodiyoti shakllangan davlatlar 
aholisining ongiga deyarli o‘xshamaydi. Odatiy turmush tarziga uy, uy hayvonlari, 
mashinalarga g‘amxo‘rlik qilish kirib keldi. Odamlar muntazam ravishda hammomga 
borish, dush qabul qilish, ertalab yuvinish, tishlarini yuvish bilan shug‘ullanishga 
odatlangan, ammo ular o‘z ruhlari (qalblari) haqida qayg‘urishga odatlanmaganlar. 
Ko‘pchiligimizda, ruhimizga (qalbimizga) g‘amxo‘rlik qilish odati endi 
shakllanmoqda.  

Masalan, hozirgi jamiyatdagi ruhiy gigiena holati, jamiyat ongining ushbu 
muhim tarkibiy qismiga qaratilgan davlat siyosati va jamoatchilik ta’sirining puxta 
o‘ylangan va ilmiy asoslangan strategiyasi bilan tavsiflanadi. Gigienik, shu jumladan, 
psixo-gigienik qoidalarning yetarlicha ommabop bo‘lmaganida, ko‘pchilikda 
“gigiena” so‘zi bilan bog‘liq bo‘lgan barcha faktorga hissiy jalblik yo‘qligi katta rol 
o‘ynaydi.  

Ommaviy axborot vositalarining qudrati, sog‘lom turmush tarzini 
shakllantirishda reklama imkoniyatlari jiddiy qo‘llanish kerak.  

Ruhiy salomatlik, ichki va tashqi dunyo bilan uyg‘unlik kamdan-kam hollarda 
tabiat tomonidan insonga tortiq qilinadi, aks hollarda buning uchun intilish va 
munosib mehnat talab qilinadi. Shaxsiy hayotga faol ijobiy munosabatsiz bunga 
erishish mumkin emas. O‘z-o‘zini bilish, o‘zini boshqarish va shaxsiy rivojlanish 

uchun motivatsiyaning yo‘qligi aleksitemiya – psixosomatik kasalliklarga moyillik 
uchun asos yaratadi.  

Salomatlikka bo‘lgan munosabatning asosiy tarkibiy qismlari (kognitiv, xulq-
atvoriy va hissiy)ni ko‘rib chiqamiz. 

Salomatlikka bo‘lgan munosabatning kognitiv komponenti ijtimoiy va 
psixologik tabiatning ko‘plab omillari, shaxs o‘z holatini sog‘lom yoki og‘riqli deb 
bilishi va tushunishiga ta’sir o‘tkazadi. Eng muhim omillar sirasiga shaxsning 
psixologik kompetensiyasi ham kiradi. Bu, individ tegishli bo‘lgan jamiyat va etnik 
guruh psixologik madaniyatining o‘ziga xos xususiyatlari bilan bog‘liq. Asosiy 
hayotiy qadriyat bo‘lmish salomatlikni mustahkamlashning shakllari va usullari – 
psixologik madaniyatda muhim o‘rinni ruhiy salomatlik egallaydi. Ijtimoiy-madaniy 
omillar  nomuvofiqlik turini aniqlash va uning chuqurligini baholashga ta’sir qiladi. 
Turli xil psixologik va psixiatrik alomatlar jamiyat tomonidan har xil ma’qullanish 
darajasiga ega. Ushbu omillar tashxis qo‘yish jarayoniga ta’sir ko‘rsatishi mumkin. 

Ruhiy kasalliklar paydo bo‘lishining sabablari va xususiyatlarini 
tushuntirishga milliy, diniy urf-odatlar va qarashlar, mifologiya, folklor va keng 
tarqalgan epik asarlar ta’sir o‘tkazadi. Ushbu etnik guruhda mavjud bo‘lgan afsona 
bilan bog‘liq bo‘lgan o‘z-o‘ziga uqtirish (singdirish) mexanizmiga asoslangan etnik 
psixozlar mavjud. 

Ruhiy kasalliklarga bo‘lgan munosabat psixiatriya an’analari, boshqa barcha 
gumanitar fanlarning psixiatriyaga ta’siri bilan bog‘liq. Masalan, Xitoy psixiatriyasida 
yaqin vaqtgacha ruhiy kasallik organik yoki fiziologik tabiatga ega ekanligi haqidagi 
talqinlar keng tarqalgan edi. Bu tanadagi energiya oqimlarining o‘zaro ta’siri asosida 
insonning psixofiziologik tabiati haqidagi an’anaviy tasavvurlarning ta’siri bilan 
bog‘liq. Energiya oqimlarining holati va ularning tashqi dunyo energiyasi bilan o‘zaro 
ta’sirining xususiyatlari ruhiy salomatlik yoki kasalliklarni belgilaydi. Shu bilan birga, 
depressiya kabi kasalliklarning ijtimoiy-psixologik sabablari yetarlicha 
baholanmagan. Nisbatan chuqur bo‘lmagan ruhiy kasalliklar (nevrozlar, vaziyatga 
oid va o‘tkir reaktiv holatlar) ham madaniy jihatdan taqozo qilinadi. Masalan, 
Osiyoning besh mamlakati (Indoneziya, Xitoy, Tailand, Tayvan, Yaponiya) aholisi 
o‘rtasida o‘tkazilgan o‘rganishlar natijasida, bir xil ruhiy kasalliklar uchun bir qator 
alomatlar (tashvish, asabiylashish, tushkunlik, qo‘rquv, bosh og‘rig‘i, ko‘krak 
qafasidagi og‘riqlar va boshqalar) o‘rtasida jiddiy farqlar aniqlangan [4; 186-b]. 

Salomatlik qadriyatlari, L.S.Dragunskaya so‘zlari bilan aytganda, “ma’lum” 
qadriyatlar bo‘lishi mumkin, ammo ular tan olinishi yoki qabul qilinishi va 
o‘zlashtirilishi shart emas. Ya’ni, inson ularga befarq munosabatda bo‘lishi mumkin, 
chunki ular uning asosiy muammolaridan yiroqdir [7; 138-b]. 

Salomatlik hayotning asosiy qadriyatlaridan biri bo‘lganligi sababli, ushbu 
qadriyatni anglash va qayg‘urish hayotning ma’nosini tushunish va his etish bilan 
bog‘liqdir. Inson tomonidan hayotning mazmunini qabul qilishda idrok etish yoki his 
qilish (biri ikkinchisini istisno qilmaydi) ustunlik qilishi mumkin, bu shaxsning 
xususiyatlari va ma’lum bir kishining dolzarb (aktual) hayotiy holatiga bog‘liq. Idrok 
etish yoki his qilishga urg‘u berish, ko‘proq yoki kamroq afzal ko‘rish nuqtayi 
nazaridan ko‘rib chiqilmasligi kerak, mazmun bo‘yicha tanlashda odam o‘z 
shaxsining yo‘naltiruvchi kuchiga ega bo‘lishi juda muhim, shunda uning hayotining 
ma’nosi yetarlicha ravshan bo‘ladi va u yo‘qolmaydi, degan ishonch hosil bo‘ladi. 

Baxtni his qilish qobiliyati, hayotdan qoniqish, shaxsiy va oilaviy farovonlik, 
salomatlikning to‘liqligi va uni saqlash, shaxslararo munosabatlar, mikro va makro 
jamiyatlardagi iqlim va hokazolarga ko‘p jihatdan bog‘liq bo‘ladi. 

A.P.Osipov tadqiqoti jarayonida muayyan qadriyatlar tahlili asosida agar ular 
qondirilsa, inson hayotning to‘liqligini his qilish, o‘zini anglash va shaxsiy 
realizatsiya, uni muvaffaqiyatli (yoki muvaffaqiyatsiz) amalga oshirishga imkon 
beradigan qadriyatlar aniqlangan. Tadqiqot hayot mazmunini tushunish uchun 
quyidagi tushunchalar (qadriyatlar) eng muhim ekanligini ko‘rsatgan: qalb, 
mehribonlik, bolalar, oila, muhabbat, salomatlik, vijdon, muloqot, do‘stlik. 

Shaxs hayotining uchta asosiy yo‘nalishining har birida qolgan tushunchalar 
bilan ko‘p jihatdan bog‘liq bo‘lgan tushunchalar mavjud. Moddiy mavjudlik sohasi 
bilan bog‘liq bo‘lganlar orasida “uy-joy” tushunchasi, ruhiy sohada – “suhbat” va 
“qalb”, ma’naviy sohada – “go‘zallik” va “iymon” tushunchalari markaziy o‘rinni 
egallaydi. Salomatlik tushunchasi uy-joy, boylik, pul, oziq-ovqat, lavozim singari 
tushunchalar bilan mustahkam bog‘liqligi aniqlandi. Ushbu tushunchalar guruhi 
“moddiy mavjudlik qadriyatlari” shartli nomini olgan. 

O‘rta yoshli odamlarning nisbatan kichik bir tanlanmasi orasida o‘tkazilgan 
hayotning ma’nosini tushunishni o‘rganish natijalari shuni ko‘rsatdiki, quyidagi to‘rt 
guruh qadriyatlar inson uchun eng katta qadriyatga ega: “ruhiy hayot qadriyatlari”, 
“moddiy hayot qadriyatlari”, “ma’naviy hayot qadriyatlari”, “shaxsiy realizatsiya 
qadriyatlari”. 

Salomatlik – hayot ma’nosini tushuntiradigan asosiy tushuncha (qadriyat)lar 
sirasiga kiradi. Hayot ma’nosini tushunish jihatidan, salomatlik moddiy mavjudlik 
qadriyatlari bilan chambarchas bog‘liqdir. 

Salomatlikni qadriyat yo‘nalishlari tuzilishida ko‘rib chiqamiz. 
Har bir inson hayot mazmunini, hayotdagi maqsadini o‘zicha belgilaydi. Hayot 

ma’nosi uning maqsadlari va shaxs tomonidan qabul qilingan asosiy hayot 
qadriyatlari bilan bog‘liq [5; 21-23 bb].  

I.Dubrovina fikricha, psixologik salomatlik quyidagilarni o‘z ichiga oladi: 
– to‘liq aqliy rivojlanish va shaxs sifatida rivojlanish natijasida ruhiy 

salomatlik; 
– o‘sib borayotgan shaxsning aqliy va shaxsiy rivojlanish xususiyatlari va 

ushbu xususiyatlardan xabardorligi; 
– aqliy va shaxsiy xususiyatlar va fazilatlarga ongli munosabat; 
– shaxs dunyoqarashining gumanistik yo‘naltirilganligi [3].  
  Shunday qilib, salomatlikning ichki manzarasi – statistik sobit holat emas, 

balki shaxsning o‘z-o‘zini anglashdagi uning “men” va o‘z tanasi bilan bo‘lgan 
muloqotini aks ettiruvchi dinamik modeli, shuningdek, inson salomatligi to‘g‘risidagi 
bilimlar, g‘oyalar va tavsiflar to‘plami, ushbu to‘plamlar bilan bog‘liq bo‘lgan hissiy 
qayg‘ular, hissiyotlar va xulq-atvor reaksiyalari to‘plami, degan xulosaga kelishimiz 
mumkin. 

Xulosalar 
1. Insonlarning o‘z sog‘ligiga munosabatini o‘rganish, tadqiq qilish bugungi 

kundagi fan oldida turgan muhim vazifalardan biri ekanligi tasdiqlandi. 
2.Talaba shaxsining valeologik ongga bo‘lgan munosabatini  rivojlantirish 

muammosi yuzasidan xilma-xil konsepsiyalar, nazariyalar, yo‘nalishlar, qarashlar, 

yondashuvlar, turli jabhalar va jihatlar, mavjud bo‘lishiga qaramasdan, psixolog 
olimlar barcha yoshdagi talabalarning valeologik ong darajalarini aniqlash bo‘yicha 
to‘g‘ri, muvofiq (ratsional, optimal) yo‘l-yo‘riqlar va samarali usullarni ishlab chiqish 
imkoniyatiga ega bo‘ldilar.  

3. Tadqiqotning mazkur bobida chet el psixologiyasida salomatlik 
muammosining nazariy tadqiqotlari xorij va O‘zbekiston olimlarining ilmiy-tadqiqot 
ishlari tahlil qilindi. Talabalarning kasbiy shakllanishi jarayonida valeologik ongining 
rivojlanish xususiyatlari, imkoniyatlari va ularning psixologik mexanizmlari ilmiy 
jihatdan atroflicha ochib berildi. 

4. Talabalarda valelogik ong rivojlanishini tadqiq etish, ilmiy jihatdan chuqur 
tahlil qilish bugungi kun talabidir. Barkamol avlod tarbiyasida, uning salomatligini 
oshirishda va kasbiy shakllanishida valeologik ongni rivojlanish komponentlarini 
chuqur o‘rganish va dinamik xususiyatlarini tahlil etish  

